
 
НАРОДНА БАНКА НА РЕПУБЛИКА МАКЕДОНИЈА 

 

 

 

 
                      

Врз основа на член 47 став 1 точка 6, а во врска со член 35 и член 36  
од Законот за Народната банка на Република Македонија („Службен весник на 
Република Македонија“ бр. 158/10) и член 101 став 2 од Законот за банките 
(„Службен весник на Република Македонија“ бр.67/07, 90/09 и 67/10), Советот 
на Народната банка на Република Македонија донесе 

 
 
 

О Д Л У К А  
за доставување податоци за каматните стапки на банките на 

примените депозити и на дадените кредити  
 
 

 1. Со оваа одлука се пропишуваат начинот и роковите за доставување 
податоци за каматните стапки на примените депозити и на дадените кредити 
од страна на банките до Народната банка на Република Македонија.  
 
 2. Банките се должни да доставуваат податоци за каматните стапки на 
примените депозити и на дадените кредити до Народната банка на Република 
Македонија, за потребите на монетарната статистика. 
 

3. Под каматни стапки на банките од точка 1 на оваа одлука се 
подразбираат: 

a) пондерираните каматни стапки на банките на примените депозити и 
на дадените кредити и  

б)  каматните стапки на банките на примените депозити и на дадените 
кредити. 

 
  4. Податоците за каматните стапки од точка 3 став 1 потточка а) од оваа 
одлука се доставуваат до Народната банка на Република Македонија по 
електронски пат, месечно, најдоцна во рок од 18 (осумнаесет) дена по истекот на 
месецот за кој се известува. 
 

5. Податоците за каматните стапки од точка 3 став 1 потточка б) од оваа 
одлука се доставуваат до Народната банка на Република Македонија месечно, 
најдоцна во рок од 5 (пет) работни дена од почетокот на месецот за кој се 
известува. 

 
6. Гувернерот на Народната банка на Република Македонија донесува 

упатство со кое се пропишуваат обрасците за доставување на податоците од 
точките 4 и 5 на оваа одлука и начинот на нивното пополнување.   
 

7. Со влегувањето во сила на оваа одлука престанува да важи Одлуката 
за доставување податоци за каматните стапки на банките на примените 
депозити и на дадени кредитите („Службен весник на Република Македонија“ 
бр. 118/07 и 86/10). 



 
8. Оваа одлука влегува во сила во рок од осум дена од денот на 

објавувањето во „Службен весник на Република Македонија“. 
 
 
 

О бр. 02-15/IX-2/2011    
15.09.2011 година                             Г у в е р н е р   
Скопје                           и претседавач на  
                                 Советот на Народната банкa    
                                                                               на Република Македонија 
         Димитар Богов  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


